
1. ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2023 թվականի դեկտեմբերի 26-ի թիվ 177-Ա որոշում։


	Հաշվեքննության օբյեկտը

	Հայաստանի Հանրապետության առողջապահության նախարարություն։


	Հաշվեքննության առարկան

	2023 թվականի պետական բյուջեի տարեկան մուտքերի ձևավորման և ելքերի իրականացման կանոնակարգված գործունեություն։


	Հաշվեքննության չափանիշները

	«Բնակչության բժշկական օգնության և սպասարկման մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գանձապետական համակարգի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, ՀՀ կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» թիվ 318-Ն որոշում, ՀՀ կառավարության 2022 թվականի դեկտեմբերի 29-ի «ՀՀ 2023 թվականի պետական բյուջեի կատարումն ապահովող միջոցառումների մասին» թիվ 2111-Ն որոշում, ՀՀ կառավարության 2018 թվականի հունիսի 11-ի «Հայաստանի Հանրապետության առողջապահության նախարարության կանոնադրությունը հաստատելու մասին» թիվ 728-Լ որոշում, ՀՀ ֆինանսների նախարարի 2019թ. մարտի 13-ի թիվ 254-Ն հրաման և այլ իրավական ակտեր:

	
Հաշվեքննությունն 
ընդգրկող ժամանակաշրջանը

	
2023 թվականի հունվարի 1-ից 2023 թվականի դեկտեմբերի 31-ը ներառյալ։

	Հաշվեքննության կատարման ժամկետը
	2024 թվականի հունվարի 3-ից 2024 թվականի ապրիլի 30-ը ներառյալ: 

	
	

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների,  ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի  համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում,  դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։ 

	
	

	Հաշվեքննությունն իրականացրած կառուցվածքային 
ստորաբաժանում
	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Գագիկ Բարսեղյանը։




2. Հապավումների ցանկ
ՀՀ                                              Հայաստանի Հանրապետություն
ՀՊ                                             ՀՀ հաշվեքննիչ պալատ
ԱՆ                                             ՀՀ առողջապահության նախարարութուն
ՊԱԳ                                          Պետական առողջապահական գործակալություն
ԱՐՄԵԴ                                      Առողջապահական էլեկտրոնային համակարգ
ԲԿ                                              Բժշկական կազմակերպություն 
HP-008                            	ԱՐՄԵԴ-ում ներառված պետական պատվերի շրջանակներում կատարված                  աշխատանքներն ըստ բուժհիմնարկների
HP-011 	ԱՐՄԵԴ-ում ներառված պետական պատվերի շրջանակներում կատարված աշխատանքներն ըստ բյուջետային ծրագրերի և բժշկական ծառայությունների տեսակների


3. ԱՄՓՈՓԱԳԻՐ
ԱՆ-ում 2023 թվականի պետական բյուջեի տարեկան մուտքերի ձևավորման և ելքերի իրականացման կանոնակարգված գործունեության հաշվեքննությամբ արձանագրված ուշագրավ փաստերն են. 
1. Հաշվեքննությամբ ընդգրկված ժամանակաշրջանում դրամարկղային ծախսը կազմել է 137,162,813.68 հազ.դրամ:
2. Պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունները ձեռք են բերվել իրավական-մեթոդաբանական հիմնավորումներ չունեցող գներով, ինչի կապակցությամբ ԱՆ-ն պարզաբանել է, որ առողջության համապարփակ ապահովագրության ներդրման աշխատանքների շրջանակներում իրականացվում են բժշկական ծառայությունների ծախսերի ակտուարական հաշվարկների և ծավալների գնահատման և դրանց հիման վրա հաստատված մեթոդաբանությամբ գների հաշվարկման աշխատանքներ, որի ավարտից հետո դրանք սահմանված կարգով կհաստատվեն և կներդրվեն (Մանրամասները ներկայացված են սույն եզրակացության IX բաժնում): 
3. Հաշվեքննության համար անհրաժեշտ տեղեկատվությունը տրամադրվել է թերի, ինչը սահմանափակել է ԱՆ‑ի կողմից ներկայացված պետական բյուջեի կատարման հաշվետվությունների արժանահավատության վերաբերյալ ամբողջական կարծիք ձևավորելու հնարավորությունը (Մանրամասն նկարագրությունը ներկայացված է սույն եզրակացության «Հիմնական արդյունքներ» բաժնում): 
4. Նախարարության կողմից չի պահպանվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջը, համաձայն որի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով», ինչի վերաբերյալ ԱՆ-ն հայտնել է, որ նախատեսվում է մինչև 2023 թվականի ավարտը  ամբողջությամբ անցում կատարել հաշվապահական հաշվառման վարմանը նոր հաշվային պլանով  (Մանրամասները ներկայացված են սույն եզրակացության VI բաժնում):
5. Հաշվեքննությամբ ընդգրկվող ժամանակաշրջանում պետական բյուջեի կատարման հաշվետվություններում փաստացի ծախսի և կրեդիտորական պարտքերի ցուցանիշներում  արձանագրվել է ոչ էական՝ 42,231.2 հազ. դրամի չափով խեղաթյուրումներ (Մանրամասները ներկայացված են սույն եզրակացության VI բաժնի 6.3-րդ կետում)։


4 ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
2023 թվականի ընթացքում հաշվեքննության համար էական նշանակություն ունեցող հարցերի՝ փաստացի ծախսերի մասով անալիտիկ տվյալների (ըստ շահառուների (նշելով անձի իդենտիֆիկացիոն համարը, ծառայության մատուցման սկիզբ, ավարտ), կազմակերպությունների,  ծառայությունների ծածկույթի (քառանիշ կոդ) և ծառայության անվանման/տեսակի (յոթանիշ կոդ)) վերաբերյալ տեղեկատվությունը տրամադրվել է ոչ ամբողջական, թերի՝ բժշկական գաղտնիք հանդիսանալու պատճառաբանությամբ: Ըստ այդմ, սահմանափակվել է ծառայությունների ձեռքբերման պայմանագրերի շրջանակում պետական բյուջեից կատարված վճարումների օրինականության՝ հաշվետվությունների արժանահավատության վերաբերյալ կարծիքի ձևավորման հնարավորությունը: Մասնավորապես, հնարավոր չի եղել գնահատել թե արդյոք առկա՞ են համընկնումներ պետական բյուջեից միևնույն ծառայության դիմաց, նույն շահառուին, նույն ժամանակահատվածում՝ վճարովի հիմունքներով մատուցված,  ՀՀ-ում չգտնվող անձանց,  զինծառայողներին և նրանց հավասարեցված անձանց դեպքերում կատարված վճարումների հետ:
Վճարովի սկզբունքով իրականացված ծառայությունների մասով նույն տեղեկատվությունն ԱՐՄԵԴ համակարգում ոչ բոլոր կազմակերպությունների կողմից է ներկայացված։
Միաժամանակ, ՀՀ առողջապահության նախարարությունից 2023 թվականի պետական բյուջեի տարեկան կատարման շրջանակում ստացված տեղեկատվության հիման վրա իրականացված հաշվեքննության արդյունքներն ամփոփված են սույն ընթացիկ եզրակացությունում:
Հաշվեքննությունն իրականացվել է ուսումնասիրելով ստացված տեղեկատվությունը, օգտվելով ՀՀ ֆինանսների նախարարության գանձապետական վճարահաշվարկային էլեկտրոնային և հաշվետվությունների  (LSFINANCE և LSREP) համակարգերի շտեմարաններից, ինչպես նաև հասանելի այլ պաշտոնական աղբյուրներից: 2023 թվականի ՀՀ պետական բյուջեի տարեկան կատարման հաշվեքննության իրականացման ընթացքում ուսումնասիրվել են նախատեսված ծրագրերի և միջոցառումների մասով հաշվետու ժամանակահատվածի բյուջեի կատարողականների վերաբերյալ Նախարարության կողմից ներկայացված հաշվետվությունները, մասնավորապես ՀՀ ֆինանսների նախարարի 13.03.2019թ. № 254-Ն հրամանով հաստատված օրինակելի ձևերին համապատասխան կազմված  հաշվետվություններում,  ներկայացված ցուցանիշների իրական ծավալներն ընդգրկելու, կատարված աշխատանքների ընդունման, դրանց դիմաց վճարումների օրինաչափությունների հետ կապված հարցերը:
ՀՀ 2023 թվականի պետական բյուջեի տարեկան կատարման հաշվեքննության շրջանակում ուսումնասիրվել է նաև նախորդ՝ 2022 թվականի պետական բյուջեի տարեկան, 2023 թվականի պետական բյուջեի երեք,  վեց, ինչպես նաև ինն ամիսների կատարման հաշվեքննության արդյունքների վերաբերյալ ընթացիկ եզրակացություններում արձանագրված անհամապատասխանությունների, խեղաթյուրումների վերացման, առաջարկությունների իրականացման հետ կապված հարցերի ընթացքը: 


5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ 

 ՀՀ 2023 թվականի պետական բյուջեի «Առողջապահություն» բաժնում ՀՀ առողջապահության նախարարության ծրագրերի ֆինանսավորման համար տարեկան պլանով նախատեսվել է 140,255,554.70 հազ. դրամ, իսկ ճշտված պլանով սահմանվել է 139,964,486.14 հազ. դրամ, դրամարկղային ծախսը՝ 137,162,813.68 հազ.դրամ, փաստացի ծախսը՝ 135,794,874.11 հազ.դրամ, տարեսկզբի և տարեվերջի դեբիտորական պարտքերը կազմել են համապատասխանաբար՝ 2,330,650.8 հազ. դրամ և 4,493,740.6, իսկ կրեդիտորական պարտքերը՝ 4,398,181.7 հազ. դրամ և 5,000,159.3 հազ. դրամ: Կատարման տոկոսը ժամանակահատվածի ճշտված պլանի նկատմամբ կազմել է 98.0%: 
Նախարարության ծրագրերի ֆինանսական ցուցանիշները ներկայացված են  աղյուսակ 1-ում։
Աղյուսակ 1
                                                                                                                                             Հազ. դրամ
	Ծրագիր
	Տարեկան պլան
	Տարեկան ճշտված պլան
	Փաստ
	Փաստացի ծախս

	ՀՀ առողջապահության նախարարություն
	140,255,554.7
	139,964,486.1
	137,162,813.7
	135,794,874.1

	1003
	Հանրային առողջության պահպանում
	11,510,342.9
	6,967,738.4
	6,796,268.2
	5,919,467.3

	1015
	Սոցիալական փաթեթների ապահովում
	-
	12,600.0
	9,780.0
	9,780.0

	1053
	Առողջապահության համակարգի արդիականացման և արդյունավետության բարձրացման ծրագիր
	4,609,318.9
	5,032,721.8
	4,367,537.8
	4,648,747.1

	1099
	Առողջության առաջնային պահպանում
	30,302,821.3
	29,536,851.9
	29,346,398.4
	29,426,851.6

	1110
	Այլընտրանքային աշխատանքային ծառայություն
	3,900.0
	3,900.0
	3,180.0
	3,180.0

	1126
	Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ
	3,905,552.8
	5,084,093.8
	3,957,577.5
	2,968,444.2

	1142
	Դատաբժշկական և ախտաբանաանատոմիական ծառայություններ
	479,101.0
	673,101.0
	670,994.0
	697,278.0

	1188
	Դեղապահովում
	4,119,980.1
	4,046,603.9
	3,870,412.4
	3,476,966.4

	1191
	Խորհրդատվական, մասնագիտական աջակցություն և հետազոտություններ
	382,426.3
	379,926.3
	348,379.7
	350,085.3

	1200
	Մոր և մանկան առողջության պահպանում
	21,016,998.7
	21,426,998.7
	21,261,376.9
	21,388,338.7

	1201
	Շտապ բժշկական օգնություն
	5,311,043.3
	5,291,043.3
	5,243,558.5
	5,314,869.1

	1202
	Ոչ վարակիչ հիվանդությունների բժշկական օգնության ապահովում
	20,103,504.8
	21,911,504.8
	21,830,596.0
	22,010,925.0

	1207
	Սոցիալապես անապահով և առանձին խմբերի անձանց բժշկական օգնություն
	36,203,224.4
	37,030,062.1
	36,961,901.4
	37,053,583.8

	1208
	Վարակիչ հիվանդությունների կանխարգելման ծրագիր
	2,307,340.2
	2,567,340.2
	2,494,853.0
	2,526,357.8



Համաձայն ԱՆ 2023 թվականի տարեկան եկամուտների վերաբերյալ հաշվետվության՝ եկամուտները կազմել են 770,939.46 հազ.դրամ՝ ծրագրված 378,185.30 հազ. դրամի դիմաց։ 
Եկամուտների վերաբերյալ ֆինանսական ցուցանիշները ներկայացված են աղյուսակ 2-ում։
Աղյուսակ 2
	Խմբի և ենթախմբի անվանումները
	Տարեկան փաստացի 
(հազար դրամ)
	Տարեկան ծրագրված 
(հազար դրամ
	Կատարման տոկոս

	Ընդամենը
	770,939.46
	378,185.30
	-

	Պետական տուրքեր, որից՝
	411,804.52
	378,185.30
	80.05

	1
	Անվտանգության բնագավառում լիցենզիաներ տրամադրելու համար
	30,570.65
	174,960.00
	17,04

	2
	Դեղերի, բժշկական սարքերի, առարկաների, գործիքների պետական գրանցման համար
	56,410.00
	29,000.00
	-

	3
	Առողջապահության բնագավառում լիցենզիա
	306,377.86
	160,049.80
	97.46

	4
	Դեղերի, դեղանյութերի, դեղաբուսական
	17,486.00
	14,175.50
	83.78

	5
	Պատշաճ գործունեության հավաստագիր տալու համար
	840.00
	0.00
	-

	6
	Փորձաքննությունների իրականացման համար
	120.00
	0.00
	

	Շահաբաժիններ բաժնետիրական ընկերություններում
	358,981.18
	0.00
	-

	Այլ կատեգորիաներում չդասակարգված ընթացիկ տրանսֆերտներ
	153.77
	0.00
	-



6. 
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ

6.1 «Հայաստանի Հանրապետության հանրային հատվածի կազմակերպությունների հաշվապահական հաշվառման մասին» ՀՀ օրենքով նախատեսված համակարգին անցման վերաբերյալ
Նախարարության կողմից չի պահպանվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջը, համաձայն որի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»:
Հիմք ընդունելով «Հանրային հատվածի կազմակերպությունների հաշվապահական հաշվառման մասին» ՀՀ օրենքի 24-րդ հոդվածի 5-րդ մասը՝ 2014 թվականի հուլիսի 23-ին ՀՀ ֆինանսների նախարարի թիվ 463-Ն հրամանով հաստատվել է հանրային հատվածի կազմակերպությունների կողմից հանրային հատվածի հաշվապահական հաշվառման նոր համակարգին անցման ժամանակացույցը, համաձայն որի ԱՆ-ի մասով հաշվապահական հաշվառման նոր համակարգին անցման հաշվետու ժամանակաշրջանի սկիզբ է սահմանվել 2017 թվականի հունվարի 1-ը:
Հաշվեքննությամբ արձանագրվել է, որ Նախարարությունը 2023 թվականի դեկտեմբերի 31-ի դրությամբ դեռևս անցում չի կատարել  հաշվապահական հաշվառման նոր համակարգին:
Հաշվեքննության օբյեկտի դիրքորոշումը՝ ՀՀ առողջապահության նախարարությունը 2024 թվականի հունվարի 1-ից  հաշվապահական հաշվառումը իրականացնում է հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրով:
Հաշվեքննողի մեկնաբանությունը՝ Ընդունվել է ի գիտություն:


6.2 Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվողականության վերաբերյալ
Առկա է անհամապատասխանություն ՀՀ կառավարության 2011 թվականի «Պետության կողմից երաշխավորված անվճար բժշկական օգնություն և սպասարկում իրականացնող առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» № 1058-Ն որոշման 2-րդ կետի պահանջների մասով, ըստ որի կազմակերպությունների տարեկան հաշվետվություններն ԱՆ կողմից ամփոփվում և տեղադրվում են Հայաստանի Հանրապետության առողջապահության նախարարության պաշտոնական կայքէջում մինչև հաշվետու տարվան հաջորդող տարվա մարտի 31-ը:
ՀՀ կառավարության 2011 թվականի հուլիսի 28-ի «Պետության կողմից երաշխավորված անվճար բժշկական օգնություն և սպասարկում իրականացնող առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» № 1058-Ն որոշման 2-րդ կետով սահմանվել է, որ՝
«1) պետության կողմից երաշխավորված անվճար բժշկական օգնություն և սպասարկում իրականացնող բժշկական կազմակերպությունները սույն որոշման 1-ին կետով հաստատված օրինակելի ձևով կազմված հաշվետվությունները (եռամսյակային պարբերականությամբ` աճողական) Հայաստանի Հանրապետության առողջապահության նախարարություն են ներկայացնում մինչև յուրաքանչյուր եռամսյակին հաջորդող ամսվա 25-ը, իսկ տարեկան հաշվետվությունները` մինչև հաշվետու տարվան հաջորդող տարվա փետրվարի 25-ը,
2) Հայաստանի Հանրապետության առողջապահության նախարարությունը կազմակերպությունների տարեկան հաշվետվություններն ամփոփում և տեղադրում է Հայաստանի Հանրապետության առողջապահության նախարարության պաշտոնական կայքէջում մինչև հաշվետու տարվան հաջորդող տարվա մարտի 31-ը»:
Նույն որոշման 2.1-րդ կետով հանձնարարվել է Հայաստանի Հանրապետության առողջապահության նախարարին ապահովել ֆինանսատնտեսական հաշվետվություն ներկայացնելու պարտավորության ամրագրումը պետության կողմից երաշխավորված անվճար բժշկական օգնության և սպասարկման ծառայությունների մատուցման վերաբերյալ պայմանագրերում:
Հաշվեքննությամբ պարզվել է, որ ԱՆ պաշտոնական կայքէջում 2023 թվականի դեկտեմբերի 31-ի դրությամբ հիմնականում հրապարակված են 2022 թվականին վերաբերվող բժշկական կազմակերպությունների հաշվետվությունները:
Հաշվեքննության օբյեկտի դիրքորոշումը՝ ՀՀ կառավարության 2011 թվականի «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» թիվ 1058-Ն որոշմամբ պահանջվող տեղեկատվությունը հավաքագրվում է «ԱՐՄԵԴ» էլեկտրոնային առողջապահության համակարգով, տեղեկատվության ամփոփման գործիքակազմի մշակման փուլում է, այն ավարտելուց հետո տեղեկատվությունը կամփոփվի և կհավաքագրվի սահմանված կարգով:
Հաշվեքննողի մեկնաբանությունը՝ Ընդունվել է ի գիտություն:

6.3 Մի շարք միջոցառումների փաստացի ծախսերի և կրեդիտորական պարտքերի վերաբերյալ
Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» ՀՀ օրենքի 10-րդ հոդվածի 3-րդ մասի, ինչպես նաև  ՀՀ ֆինանսների նախարարի 13.03.2019թ. № 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվություններում փաստացի ծախսերի և կրեդիտորական պարտքերի արտացոլման պահանջների մասով: 
Համաձայն «Հանրային հատվածի կազմակերպությունների հաշվապահական հաշվառման մասին» օրենքի 10-րդ հոդվածի 3-րդ մասի՝ «....գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում և ներկայացվում են այն ժամանակահատվածների ֆինանսական հաշվետվություններում, որոնց դրանք վերաբերում են»:
Մի շարք միջոցառումների փաստացի ծախսերի, կրեդիտորական պարտքերի ցուցանիշների, ինչպես նաև գանձապետական հաշվից կատարված վճարումների միջև արձանագրվել են տարբերություններ: Մասնավորապես՝
· «1202-11004․ Ուռուցքաբանական և արյունաբանական հիվանդությունների բժշկական օգնության ծառայություններ» միջոցառման մասով՝
«Արմեդ» համակարգից քառանիշ կոդով գեներացված փաստացի ծախսը կազմում է 7,390,626․5 հազ․ դրամ, իսկ ՀՀ ֆինանսների նախարարության գանձապետական համակարգի տվյալներով այն կազմում է 7,391,121․2 հազ․ դրամ 
Փաստացի ծախսերի ցուցանիշների տարբերությունը կազմում է 494․7 հազ․ դրամ (7,391,121․19 - 7,390,626․5)։
· «1207-11001․ Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման մասով՝
«Արմեդ» համակարգից քառանիշով գեներացված փաստացի ծախսը կազմում է 26,220,334․1 հազ․ դրամ, իսկ ՀՀ ֆինանսների նախարարության գանձապետական համակարգի տվյալներով այն կազմում է 26,219,144․27 հազ․ դրամ:
Փաստացի ծախսերի ցուցանիշների տարբերությունը կազմում է 1,189․8 հազ․ դրամ (26,220,334․1 - 26,219,144․3)։
· «1207-11003․ Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման մասով՝
«Արմեդ» համակարգից քառանիշ կոդով գեներացված փաստացի ծախսը կազմում է 5,497,763․5 հազ․ դրամ, իսկ ՀՀ ֆինանսների նախարարության գանձապետական համակարգի տվյալներով այն կազմում է 5,535,794․9 հազ․ դրամ։
Փաստացի ծախսերի ցուցանիշների տարբերությունը կազմում է 38,031․4 հազ․ դրամ (5,535,794․9 - 5,497,763․5)։
· «1200-11001․ Մանկաբարձական բժշկական օգնության ծառայություններ» միջոցառման մասով՝
Արմեդ համակարգից կազմակերպությունների արտահանված տվյալների համաձայն կատարողականների գումարը կազմել է 7,016,202.06 հազ. դրամ, իսկ ՀՀ ֆինանսների նախարարության գանձապետական համակարգի տվյալներով այն կազմել է  7,018,257.3 դրամ,  
Փաստացի ծախսերի ցուցանիշների տարբերությունը կազմում է 2,055.2 հազ. դրամ (7,018,257.3 - 7,016,202.0): 
     	Արմեդ համակարգից արտահանված տվյալների համաձայն տարվա սկզբի դրությամբ կրեդիտորական պարտքն ըստ կազմակերպությունների կազմել է 314,872.13 հազ. դրամ (այն հանդիսանում է 2022 թվականի դեկտեմբերի 16-ից 31-ն ընկած ժամանակահատվածների կատարողականների գումարը), մինչդեռ համաձայն հաշվետվությունների՝ այն 315,332.1 հազ. դրամ է, տարբերությունը՝ 460.0 հազ. դրամ: 
Հաշվի առնելով տարվա սկզբի դրությամբ կրեդիտորական պարտքն ըստ կազմակերպությունների՝ 314,872.13 հազ. դրամ, կատարողականների գումարն ըստ կազմակերպությունների՝ 7,016,202.06 հազ. դրամ և տարվա ընթացքում իրականացված վճարումները՝  7,008,974.5 հազ. դրամ,  կրեդիտորական պարտքը տարեվերջին պետք է կազմի 322,099.69 հազ. դրամ, մինչդեռ համաձայն հաշվետվությունների տարեվերջին կրեդիտորական պարտքը կազմել է 324,614.9 հազ. դրամ, տարբերությունը՝ 2,515.2 հազ. դրամ: 
Հաշվեքննությամբ ընդգրկող ժամանակաշրջանում վերգրյալ անհամապատասխանությունները հանգեցրել են պետական բյուջեի կատարման հաշվետվություններում ոչ էական՝ 42,231.2 հազ. դրամի չափով խեղաթյուրումների փաստացի ծախսի և կրեդիտորական պարտքերի մասով:[footnoteRef:1] [1:  Հաշվեքննիչ պալատը պետական բյուջեի կատարման վերաբերյալ եզրակացությունը, ներառյալ կարծիքը, ձևավորում է կառավարության կողմից ներկայացվող պետական բյուջեի կատարման հաշվետվության  վերաբերյալ («Հաշվեքննիչ պալատի մասին» օրենքի 27-րդ հոդված): Պետական բյուջեի կատարման մասին տարեկան հաշվետվությունը ներառում է` «պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը…» («Բյուջետային համակարգի մասին» օրենքի 25-րդ հոդվածի 2-րդ մասի  «բ» կետ): Հետևաբար, պետական բյուջեի մասին օրենքով հաստատված ֆինանսական ցուցանիշներից բացի, հաշվետվությունների այլ խեղաթյուրումները չեն կարող ազդել Հաշվեքննիչ պալատի կարծիքի վրա:] 

 Հաշվեքննության օբյեկտի դիրքորոշումը՝ «Էլեկտրոնային առողջապահական ARMED համակարգի 2023թ փաստացի կատարված աշխատանքների ծավալը ընդգրկված է 2023 թվականի հունվարի 1-ից մինչև դեկտեմբերի 31-ը: Նշված ժամանակահատվածի կատարված աշխատանքների ծավալը համադրվել է 2023 թվականի հունվարի 1-ից դեկտեմբերի 31-ը իրականացված ֆինանսավորման հետ: Սակայն, կատարված աշխատանքների ծավալը դիտարկվում է 2022 թվականի դեկտեմբերի 16-ից մինչև 2023 թվականի դեկտեմբերի 15-ը: Վերոգրյալից բխում է, որ հաշվեքննության ընթացքում տեղ են գտել մեթոդաբանական անճշտություններ, որի հետևանքով կատարված եզրահանգումները չեն համապատասխանում իրականությանը...: 
… Սոցիալապես անապահով և հատուկ խմբերում ընդգրկվածներին բժշկական օգնության ծառայություններ միջոցառման շրջանակներում բժշկական կազմակերպությունների փաստացի կատարված աշխատանքների ծավալը 2022 թվականի դեկտեմբերի 16-ից մինչև 2023 թվականի դեկտեմբերի 15-ը կազմել է 26,111,595.94 հազար դրամ, իրականացված ֆինասավորումը՝ 26,111,643.67 հազար դրամ: «Թիվ 13 պոլիկլինիկա» ՓԲԸ-ի  շեղումը առաջացել է իրականացված ֆինանսավորումից հետո կատարված աշխատանքների ծավալի ճշտում կատարելու հետևանքով: Նույն չափով  տվյալ բժշկական կազմակերպությունը թերի է ֆինանսավորվել «Ամբուլատոր-պոլիկլինիկական բժշկական օգնության ծառայություններ» միջոցառման շրջանակներում…:
… Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ միջոցառման շրջանակներում բժշկական կազմակերպությունների փաստացի կատարված աշխատանքների ծավալը 2022 թվականի դեկտեմբերի 16-ից մինչև 2023 թվականի դեկտեմբերի 15-ը կազմել է 5,552,270.42 հազար դրամ, իրականացված ֆինասավորումը՝ 5,552,270.3 հազար դրամ…:
[bookmark: _Hlk165028071]… Ուռուցքաբանական և արյունաբանական հիվանդությունների բժշկական օգնության ծառայություններ միջոցառման շրջանակներում բժշկական կազմակերպությունների փաստացի կատարված աշխատանքների ծավալը 2022 թվականի դեկտեմբերի 16-ից մինչև 2023 թվականի դեկտեմբերի 15-ը կազմել է 7,313,260.02 հազար դրամ, իրականացված ֆինասավորումը՝ 7,313,259.69 հազար դրամ...:
… Մանկաբարձական բժշկական օգնության ծառայություններ միջոցառման շրջանակներում բժշկական կազմակերպությունների փաստացի կատարված աշխատանքների ծավալը 2022 թվականի դեկտեմբերի 16-ից մինչև 2023 թվականի դեկտեմբերի 15-ը կազմել է 7,008,974,5  հազար դրամ, իրականացված ֆինասավորումը՝ 7,006,459,29  հազար դրամ:»:
Հաշվեքննողի մեկնաբանությունը՝ ԱՆ կողմից ներկայացված պարզաբանումները վերաբերվում են ընդունված կատարողականների ֆինանսավորմանը, սակայն հաշվեքննությամբ արձանագրվել է, «ԱՐՄԵԴ» համակարգում գեներացված փաստացի ծախսի ցուցանիշների (ըստ միջոցառումների) և ՀՀ ֆինանսների նախարարության հաշվետվությունների LsRep համակարգում արտացոլված նույն ցուցանիշների անհամապատասխանությունը:  

6.4 Բնակչությանը պետության կողմից երաշխավորված անվճար և արտոնյալ պայմաններով բժշկական օգնության և սպասարկման տեսակների շրջանակներում մատուցվող բժշկական ծառայությունների վերաբերյալ 
Առկա է անհամապատասխանություն «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» պայմանագրերի 2.4.1.-րդ կետով սահմանված պահանջի մասով՝ ԱՆ-ի կողմից ընդունվել են յոթանիշ ծածկագրերով կատարողականներ, որոնք տվյալ ժամանակահատվածում ներառված չեն եղել ՀՀ առողջապահության նախարարի համապատասխան հրամաններով սահմանված յոթանիշ ծածկագրերի ծառայությունների ծածկույթների ցանկում:
	«Բնակչության բժշկական օգնության և սպասարկման մասին» ՀՀ օրենքի 44-րդ հոդվածի 3-րդ կետով սահմանվել է, որ «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների ծավալները, գները, … դրանց հաշվարկման մեթոդաբանությունը, փոխհատուցման առանձնահատկությունները, այն վիճակների և հիվանդությունների ցանկերը, որոնց առկայության դեպքում բժշկական օգնությունն ու սպասարկումն իրականացվում են պետության կողմից երաշխավորված անվճար և արտոնյալ պայմաններով, հատուկ ու դժվարամատչելի ախտորոշիչ հետազոտությունների ցանկը, պայմանագրային պարտավորությունների կատարման նկատմամբ ստուգումների, մշտադիտարկումների, դիտարկումների և փորձագիտության կարգը սահմանում է լիազոր մարմինը»: 
Համաձայն 2023 թվականի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» պայմանագրերի՝ «Պատվիրատուն հանձնարարում, իսկ Կատարողը պարտավորվում է բնակչության առողջության պահպանման և բարելավման ծրագրերի շրջանակներում ցուցաբերել պետության կողմից երաշխավորված անվճար և արտոնյալ պայմաններով բժշկական օգնություն և սպասարկում (այսուհետ` Բուժօգնություն) օրենսդրությամբ նախատեսված դեպքերում դրա իրավունքը ունեցող անձանց` սույն պայմանագրի N1 հավելվածով նշված Պատվիրատուի կողմից թույլատրված Բուժօգնության տեսակների գծով՝ առողջապահության նախարարի հրամանով հաստատաված բժշկական օգնության և սպասարկման ծառայությունների ցանկի և գների,  և սույն պայմանագրի N2 հավելվածով սահմանված պայմանագրային գումարների (ծավալների) շրջանակներում»:
Հիմք ընդունելով  «Բնակչության բժշկական օգնության և սպասարկման մասին» ՀՀ օրենքի 44-րդ հոդվածի 3-րդ կետը՝ առողջապահության նախարարը 2023 թվականի հունվարի 24-ին հաստատել է «2023 թվականի  բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային և  հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և  միջինացված  գները և փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը» № 290-Լ հրամանը, որի 1-ին կետի 2-րդ ենթակետով սահմանվել է 2023 թվականի բնակչությանը պետության կողմից երաշխավորված անվճար և արտոնյալ պայմաններով բժշկական օգնության և սպասարկման տեսակների շրջանակներում մատուցվող բժշկական ծառայությունների ցանկը: Ընդ որում, նշված ցանկում ներառված յուրաքանչյուր ծառայությանը համապատասխանում է յոթանիշ ծածկագիր:
 «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» 2023 թվականին գործող պայմանագրերի 2.4.1.-րդ կետի համաձայն ԱՆ պարտավոր է «իրավական ակտերով սահմանված ժամկետներում ընդունել և ամփոփել Կատորողի կողմից իրականացված Բուժօգնության սահմանված կարգով ներկայացված հաշվետվությունները…»:
Հաշվեքննությամբ արձանագրվել է, որ ԲԿ-ների կողմից 2023 թվականի ընթացքում «ԱՐՄԵԴ» համակարգի միջոցով ներկայացվել են կատարողականներ (որոնք ՊԱԳ-ի կողմից ընդունվել են), որում ներառված յոթանիշ ծածկագրերով ծառայությունները դրանց կատարման պահին բացակայել են ՀՀ առողջապահության նախարարի 290-Լ հրամանով սահմանված յոթանիշ ծածկագրերի ցանկից (մանրամասն ներկայացված է Հավելված 2-ում): 
Հաշվեքննության օբյեկտի դիրքորոշումը՝ «0707307 «Էնդոկրինոլոգիական մասնագիտացված դիսպանսերային բժշկական  օգնություն և սպասարկում պոլիկլինիկաներում՝ յուրաքանչյուր գրանցված բնակչի համար (երեխա)» ծառայության ծածկագրի բացակայության վերաբերյալ հայտնում եմ, որ նշված ծածկագրի ավելացումը պայմանավորված է եղել «Արմեդ» էլեկտրոնային առողջապահության համակարգում ինքնաշխատ եղանակով հաշվարկվող գումարների ճշգրիտ հաշվարկման (կախված բժշկական կազմակերպության կողմից սպասարկվող ազգաբնակչության տարիքային կազմից, թույլատրված ծառայությունների տեսակներից և կադրային հագեցվածությունից) և տեխնիկական խնդիրներից խուսափելու անհրաժեշտությունից` մինչև 18 տարեկան ազգաբնակչության համար տրամադրվել է առանձնացված ծառայության ծածկագիր: Առողջապահության նախարարի 2023 թվականի հունվարի 24-ի թիվ 290-Լ հրամանի 2-րդ հավելվածում վերոնշյալ ծածկագրի բացակայությունը մեխանիկական բնույթ է կրում (նույն հրամանի 1-ին հավելվածում ծառայության համար գին սահմանված է ամբողջ ազգաբնակչության համար) և ԲԿ-ների կողմից ներկայացված և ՊԱԳ-ի կողմից ընդունված կատարողականները համապատասխանում են  առողջապահության նախարարի 2023 թվականի հունվարի 24-ի թիվ 290-Լ հրամանի հավելված 1-ով սահմանված նորմատիվին:
- 0711033 «Ընտանեկան բժիշկների կողմից նեղ մասնագետների մոտ խորհրդատվության ուղեգրում» ծառայության ծածակագիրը  2023 թվականի հուլիսի 31-ի թիվ 3735 – Լ հրամանով 2023 թվականի օգոստոսի 1-ից փոխարինվել է 0711100 «Ընտանեկան բժշկի կողմից վիրաբույժ/վնասվածքաբանի  մոտ խորհրդատվության ուղեգրում», 0711101 «Ընտանեկան բժշկի կողմից սրտաբանի  մոտ խորհրդատվության ուղեգրում», 0711102 «Ընտանեկան բժշկի կողմից նյարդաբանի մոտ խորհրդատվության ուղեգրում», 0711103 «Ընտանեկան բժշկի կողմից ակնաբանի մոտ խորհրդատվության ուղեգրում», 0711105 «Ընտանեկան բժշկի կողմից քիթ-կոկորդ-ականջաբանի մոտ խորհրդատվության ուղեգրում» նրան համարժեք ծառայության ծածկագրերով, ելնելով տարբերակված, վիճակագրական առավել ստույգ տվյալներ ունենալու անհրաժեշտությունից։ Մի քանի բժշկական կազմակերպությունների կողմից (թվով 17) օգոստոսի 1-ին, մինչ «Արմեդ» էլեկտրոնային առողջապահության համակարգում վերոնշյալ փոփոխության տեխնիկական իրականացումը մուտքագրված դեպքերի չեղարկում, այնուհետև նոր ծառայությունների ծածակագրերով ներկայացում չի իրականացվել, ինչը ոչ մի գումարային շեղման, ոչ համապատասխան փոխհատուցման չի հանգեցրել։
   - 0301394 «Վերակենդանացման` III մակարդակ /մեծ/» ծառայության ծածակագրի համար ավելացվել է նաև 1312 «Ուռուցքաբանական և արյունաբանական հիվանդությունների բժշկական օգնության այլ ծառայություններ» քառանիշ ծածկագիրը, քանի որ առողջապահության նախարարի 2023 թվականի մայիսի 11-ի թիվ 2357-Ա հրամանով «Վ.Ա. Ֆանարջյանի անվան ուռուցքաբանության ազգային կենտրոն» փակ բաժնետիրական ընկերությանը տրամադրվել է բժշկական օգնության և սպասարկման վերակենդանացման տեսակի երրորդ մակարդակ, և պետական առողջապահական գործակալությանը հանձնարարվել է վերոնշյալ կազմակերպության վերակենդանացման բաժանմունքի ֆինանսավորումն իրականացնել ըստ բժշկական օգնության և սպասարկման վերակենդանացման տեսակի երրորդ մակարդակի։
  - 0690004 «Ոչ վիրահատական բուժում ընդհանուր վիրաբուժական բաժանմունքում (մանկաբուժական II-բ և III մակարդակ ունեցող կազմակեպություններում)» ծառայության ծածկագիրը չգործող է, այն 2022 թվականի հունվարի 1-ից փոխարինվել է 0690024 «Ոչ վիրահատական բուժում ընդհանուր վիրաբուժական բաժանմունքում (մանկաբուժական II-բ և III մակարդակ ունեցող կազմակեպություններում)» ծառայության ծածկագրով։ Թվով 1 դեպքի առկայության խնդիրը (փակված, ավարտի ամսաթիվ ունեցող ծառայության մուտքագրման) ներկայացվել է  «Արմեդ» էլեկտրոնային առողջապահության համակարգի օպերատորին, ում կողմից ուսումնասիրության, տեխնիկական վրիպակի հայտնաբերման և լուծման արդյունքում ծրագրում ավելացվել է լրացուցիչ ստուգման գործիք, հետագայում նման խնդիրների բացառման նպատակով։ Ինչ վերաբերվում է մատուցված ծառայության փոխհատուցմանը, հայտնում եմ, որ կազմակերպությունը 96,900 դրամի փոխարեն, ոչ ճիշտ մուտքագրման արդյունքում ստացել է 69,000 դրամի փոխհատուցում։
  - 0601030 «Որովայնային-վերակառուցողական (երեխա)» ծառայության ծածկագիրը գործում է 2020 թվականի հունվարի 1-ից, առողջապահության նախարարի 2023 թվականի հունվարի 24-ի թիվ 290-Լ հրամանի 2-րդ հավելվածում վերոնշյալ ծածկագրի բացակայությունը մեխանիկական բնույթ է կրում (նույն հրամանի 1-ին հավելվածում ծառայության համար գին սահմանված է), նույն հրամանի 2023 թվականի մարտի 16-ի No 1300 – Լ փոփոխությամբ հավելվածում այն վերականգնված է: 
 Միաժամանակ հայտնում եմ, որ առողջապահության նախարարի 2024 թվականի հունվարի 30-ի թիվ 464-Լ «2024 թվականի բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային, հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և միջինացված  գները, փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը հաստատելու մասին հրամանի Հավելված 2-ում հաշվի են առնվել և շտկվել ՀՀ հաշվեքննիչ պալատի կողմից հաշվեքննության շրջանակներում դիտարկված և արձանագրված թերությունները»:
Հաշվեքննողի մեկնաբանությունը՝ Ընդունվել է ի գիտություն:

7. ՀԵՏՀՍԿՈՂԱԿԱՆ ԳՈՐԾԸՆԹԱՑ

 Ի պատասխան Հաշվեքննիչ պալատի 2024թ. հունվարի 30-ի թիվ ՀՊԵ/01/65-2024 գրության՝ ԱՆ-ն 2024թ. մարտի 1-ի գրությամբ տրամադրել է «ՀՀ առողջապահության նախարարությունում 2023թ. պետական բյուջեի ինն ամիսների կատարման հաշվեքննության արդյունքների վերաբերյալ» ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքի, ինչպես նաև արձանագրված անհամապատասխանությունների, խեղաթյուրումների վերացման, առաջարկությունների իրականացման վերաբերյալ ստորև ներկայացված տեղեկատվությունը: 

Տեղեկատվություն
հաշվեքննության առարկայի գծով սույն և նախորդ՝  2023թ․ պետական բյուջեի երեք, վեց, ինչպես նաև ինն ամիսների կատարման հաշվեքննության արդյունքների վերաբերյալ ընթացիկ եզրակացություններում Հաշվեքննիչ պալատի կողմից ներկայացված առաջարկությունների կատարման ընթացքի վերաբերյալ
	№
	ՀՊ առաջարկություններ
	Հաշվեքննության օբյեկտի դիրքորոշումը 
	Ծանոթագրություն

	
	
	Ընդունելի է/ Ընդունելի չէ
	Կատարված է/ Ընթացքում է
	Պարզաբանում / Բացատրություն
	ՀՊ մեկնաբանությունը

	1
	ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	… Ինչ վերաբերվում է Հաշվեքննիչ պալատի այն պահանջին, որ բոլոր գները պետք է հաստատվեն միայն հաստատված մեթոդաբանությամբ, ապա կրկին հայտնում եմ, որ առողջության համապարփակ ապահովագրության ներդրման աշխատանքների շրջանակներում իրականացվում են բժշկական ծառայությունների ծախսերի ակտուարական հաշվարկների և ծավալների գնահատման և դրանց հիման վրա հաստատված մեթոդաբանությամբ գների հաշվարկման աշխատանքներ, որի ավարտից հետո դրանք սահմանված կարգով կհաստատվեն և կներդրվեն:
	ԿԱՏԱՐՎԱԾ ՉԷ

	2
	Ձեռնարկել միջոցներ էլեկտրոնային  առողջապահական համակարգում առկա տվյալներն, այդ թվում՝  նախորդ ժամանակաշրջաններին վերաբերվող անալիտիկ տվյալներն (ըստ շահառուների) արտածելու հնարավորությունները կատարելագործելու, առկա սահմանափակումները վերացնելու ուղղությամբ:
	ԸՆԴՈՒՆԵԼԻ ՉԷ
	
	Ինչ վերաբերվում է «Արմեդ» էլեկտրոնային առողջապահության համակարգից շահառուների վերաբերյալ արտածվող տվյալներին, ապա հայտնում եմ, որ շահառուների անձնական և բժշկական գաղտնիք հանդիսացող տեղեկատվության արտահանման հնարավորության ստեղծումը և փոխանցումը կհակասի ՀՀ Սահմանադրության, «Բնակչության բժշկական օգնության և սպասարկման մասին» և «Անձնական տվյալների պաշտպանության մասին» ՀՀ օրենքի պահանջներին:
	Հաշվեքննության օբյեկտի պարզաբանումն չի ընդունվում, քանի որ ՀՊ առաջարկությունը վերաբերվում է ԱՐՄԵԴ-ում արդեն իսկ ներբեռնված տվյալներն ինքնաշխատ եղանակով (համակարգչային տարբեր ծրագրերով, օրինակ՝ MS Excell ձևաչափով) արտածելու հնարավորությանը, ինչը որ ներկա պահին հնարավոր է կատարել, ուղղակի ոչ ինքնաշխատ եղանակով, այլ ամեն մի շահառուի վերաբերյալ առանձին (անջատ) տարբերակով: Այս մասով օրենսդրության սահմանափակումների վերաբերյալ խոսք չի կարող լինել, որովհետև առաջարկությունը վերաբերվում է անալիտիկ տվյալները տիրապետողների հնարավորությունների կատարելագործմանը:  

	3
	Ձեռնարկել միջոցներ ՀՀ առողջապահության նախարարի հրամանով սահմանվող բուժծառայության անվանումների յոթանիշ և քառանիշ ծածկագրերի ծածկույթների, ինչպես նաև դրանց համար սահմանված գները մեկ հավելվածում ընդգրկելու ուղղությամբ
	ԸՆԴՈՒՆԵԼԻ Է
	
	Առողջապահության նախարարի 2024 թվականի հունվարի 30-ի թիվ 464-Լ «2024 թվականի բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային, հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և միջինացված  գները, փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը հաստատելու մասին հրամանի Հավելված 2-ով բժշկական ծառայությունների գները հաստատվել են ըստ յոթանիշ ծածկագրերի և քառանիշ ծածկույթների` մեկ հավելվածով:
	Կատարման ընթացքը կներկայացվի 2024 թվականն ընդգրկող հաշվեքննություններով



Տեղեկատվություն
հաշվեքննության առարկայի գծով սույն և նախորդ՝ 2023 թվականի բյուջեի երեք, վեց, ինչպես նաև ինն ամիսների կատարման հաշվեքննության արդյունքների վերաբերյալ ընթացիկ եզրակացություններում Հաշվեքննիչ պալատի կողմից արձանագրված անհամապատասխանությունների վերացման վերաբերյալ
	№
	ՀՊ կողմից արձանագրված անհամապատասխանություն / խեղաթյուրում
	Հաշվեքննության օբյեկտի դիրքորոշումը
	Ծանոթագրություն
(ՀՊ մեկնաբանությունը)

	
	
	վերացված է/ վերացված չէ/ ընթացքում է
	Պարզաբանում / Բացատրություն
	

	1
	Առկա է անհամապատասխանություն ՀՀ կառավարության 2004 թվականի մարտի 4-ի N 318-Ն որոշմամբ հաստատված գների և նորմատիվների հաստատման կարգի և ԱՆ նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
	ՎԵՐԱՑՎԱԾ ՉԷ
	Ներկայումս առողջության համապարփակ ապահովագրության ներդրման աշխատանքների շրջանակներում իրականացվում են ապահովագրական ծառայությունների ծավալների և դրանց գնագոյացման, ծախսերի ակտուարական հաշվարկների և ծավալների գնահատման համար տվյալների հավաքագրում:	
	ՎԵՐԱՑՎԱԾ ՉԷ

	2
	Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանի պահանջների մասով:
Հաշվետու ժամանակաշրջանի համար (01.01.2023-30.09.2023թթ.) բժշկական կազմակերպությունների կողմից ներկայացված և պետական առողջապահական գործակալության կողմից հաստատված կատարված աշխատանքների ծավալները կազմել են 21,450,477.4 հազ. դրամ, սակայն ՀՀ ֆինանսների նախարարություն ներկայացված ՀՀ 2023 թվականի պետական բյուջեի ինն ամիսների ծախսերի վերաբերյալ հաշվետվությունում Փաստացի ծախսը արտացոլված է 21,420,282.9 հազ. դրամ, այսինքն փաստացի ծախսը (կատարված աշխատանքները) 30,194.5 հազ. դրամի չափով պակաս են ներկայացված ՀՀ 2023 թվականի պետական բյուջեի ինն ամիսների ծախսերի վերաբերյալ հաշվետվությունում: Նշված անհամապատասխանությամբ 30,194.5 հազ. դրամի չափով խեղաթյուրվել է վերը նշված հաշվետվությունների ցուցանիշները (Մանրամասն նկարագրված է ՀՊ 25.01.2023թ. թիվ 2-Ա որոշմամբ հաստատված ընթացիկ եզրակացության 6.1.1 կետում):
	ՎԵՐԱՑՎԱԾ Է
	«…շեղումն առաջացել է 2023 թվականի հունվարի 1-ից «Հիվանդանոցային պայմաններում արտահիվանդանոցային բժշկական օգնություն (emergency)» ծառայության «Ամբուլատոր-պոլիկլինիկական բժշկական օգնության ծառայություններ» միջոցառումից դուրս գալու և «Անհետաձգելի բժշկական օգնության ծառայություններ» միջոցառման մեջ ընդգրկմամբ: Ճշգրտումը նախատեսվում է  իրականացնել ՀՀ պետական բյուջեի ծախսերի վերաբերյալ տարեկան հաշվետվության շրջանակներում՝ համաձայն ֆինանսների նախարարության կողմից տրված պարզաբանման՝ ըստ որի ճշտումն անհրաժեշտ էր կատարել ոչ թե փաստացի ծախսերի նվազեցմամբ, այլ կրեդիտորական պարտքերում արտացոլելով հաշվեքննությամբ արձանագրված գումարների չափով շեղումները»
	ՎԵՐԱՑՎԱԾ Է

	3
	Առկա է անհամապատասխանություն ՀՀ առողջապահության նախարարի 23.01.2023թ. «2023 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 263-Լ հրամանի պահանջների նկատմամբ, մասնավորապես՝ բժշկական կազմակերպությունների հետ համապատասխան պայմանագրեր չկնքելու պարագայում ընդունվել են կատարողականներ (Մանրամասն նկարագրված է ՀՊ 31.10.2023թ. թիվ 154-Ա որոշմամբ հաստատված ընթացիկ եզրակացության 6.3.1 կետում):
	ՎԵՐԱՑՎԱԾ Է
	Առողջապահության նախարարի 2023 թվականի հոկտեմբերի 23-ի N 5073-Լ «Առողջապահության նախարարի 2023 թվականի հունվարի 23-ի N 263-Լ հրամանում փոփոխություններ կատարելու մասին» հրամանով եզրակացությամբ ներկայացված անհամապատասխանությունները վերացված են, կազմակերպությունների հետ կնքվել են համապատասխան համաձայնագրեր, որոնցով արձանագրությունով նշված ծրագրերով հատկացվել են պայմանագրային գումարներ:
	ՎԵՐԱՑՎԱԾ Է

	4
	Առկա է անհամապատասխանություն ՀՀ առողջապահության նախարարի 23.01.2023թ. թիվ 290-Լ հրամանի հավելված 2-ով սահմանված բժշկական ծառայությունների ցանկում ընդգրկված յոթանիշ ծածկագրերի և կազմակերպությունների կողմից մատուցված 0707307 յոթանիշ ծածկագրի միջև (Մանրամասն նկարագրված է ՀՊ 25.01.2023թ. թիվ 2-Ա որոշմամբ հաստատված ընթացիկ եզրակացության 6.1.3 կետում):
	ԸՆԹԱՑՔՈՒՄ Է
	«…0707307 ծածկագրի ավելացումը պայմանավորված է եղել «Արմեդ» էլեկտրոնային առողջապահության համակարգում ինքնաշխատ եղանակով հաշվարկվող գումարների ճշգրիտ հաշվարկման (կախված բժշկական կազմակերպության կողմից սպասարկվող ազգաբնակչության տարիքային կազմից, թույլատրված ծառայությունների տեսակներից և կադրային հագեցվածությունից) և տեխնիկական խնդիրներից խուսափելու անհրաժեշտությունից` մինչև 18 տարեկան ազգաբնակչության համար տրամադրվել է առանձնացված ծառայության ծածկագիր...»
	ՄԱՍԱՄԲ ՎԵՐԱՑՎԱԾ Է
(չվերացված մասով կատարվել է արձանագրում սույն եզրակացության 6.4-րդ կետում)



8. ԱՌԱՋԱՐԿՈՒԹՅՈՒՆՆԵՐ

ՀՀ առողջապահության նախարարությանը.
1. Հնարավոր սեղմ ժամկետներում ապահովել բժշկական օգնության և սպասարկման գների հաստատման կարգի պահանջները և ոլորտում ծառայությունների համար կիրառվող գների իրավամեթոդաբանական հիմքերը։
2. Միջոցառումներ ձեռնարկել ԱՐՄԵԴ էլեկտրոնային  առողջապահական համակարգում առկա տվյալների  (ծառայությունների քառանիշ, յոթանիշ ծածկագրերի շտեմարան) ինքնաշխատ եղանակով պետական գանձապետական էլեկտրոնային վճարումների, գանձապետական հաշվետվությունների համակարգերի, նախարարությունում ներդրված հաշվապահական հաշվառում վարման համակարգչային ծրագրերի հետ փոխգործելիությունը (համակցելիությունը) ապահովելու ուղղությամբ: 
3. [bookmark: _GoBack]Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը:

«Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

 Գագիկ Բարսեղյան ____________________
Հաշվեքննիչ պալատի անդամ 
«30» ապրիլ, 2024 թվական
ՀՀ հաշվեքննիչ պալատ,
Մ.Բաղրամյան 19, Երևան
Հայաստանի Հանրապետություն

